
Жума, икки ийд намози, эҳром ва Арафа учун (ғусл) суннатдир.

Поклик дини бўлган Ислом мусулмонларни фақат вожиб ғусллар билан
кифояланиб қолмасдан, ғусл вожиб бўлмаган вақтларда ҳам бу ишни
қилиб туришга тарғиб қилган.

1. Жума намози учун.

Бу ҳақда кўплаб ҳадислар келган. Пайғамбаримиз соллаллоҳу алайҳи
васаллам ҳам жума намози учун ғусл қилганлар, бошқаларни ҳам ғусл
қилишга буюрганлар.

ملسو هيلع هللا ىلص ِّيِبَّنلا ِنَع ،ُهْنَع ُهللا َيِضَر ٍساَّبَع ِّيِرْدُخْلا ٍديِعَس يِبَأ ْنَع
.ِناَخْيَّشلا ُهاَوَر .«ٍمِلَتْحُم ِّلُك ىَلَع ٌبِجاَو ِةَعُمُجْلا َمْوَي ُلْسُغْلا» :َلاَق



Абу Саъид Худрий розияллоҳу анҳудан ривоят қилинади:

«Набий соллаллоҳу алайҳи васаллам:

«Жума кунининг ғусли ҳар бир эҳтилом бўлувчига вожибдир», дедилар».

Икки шайх ривоят қилишган.

Бу маънодаги ҳадислар кўп. Шунинг учун ҳам баъзи мазҳабларда жума
кунги ғусл суннати муаккада дейилган.

Ҳанафий мазҳабига кўра жума кунги ғусл суннатдир.

َمْوَي َأَّضَوَت ْنَم» :ملسو هيلع هللا ىلص ِهللا ُلوُسَر َلاَق :َلاَق ٍبَدْنُج ِنْب َةَرُمَس ْنَع
.ُّيِذِمْرِّتلا ُهاَوَر .«ُلَضْفَأ ُلْسُغْلاَف َلَسَتْغا ِنَمَو ،ْتَمْعِنَو اَهِبَف ِةَعُمُجْلا

Самура ибн Жундабдан ривоят қилинади:

«Расулуллоҳ соллаллоҳу алайҳи васаллам:

«Ким жума куни таҳорат қилса, қандай яхши. Ким ғусл қилса, ғусл афзал»,
дедилар».

Термизий ривоят қилган.

2. Икки ийд намози учун.

Чунки Пайғамбаримиз соллаллоҳу алайҳи васаллам шундай қилганлар ва
бу ишга тарғиб этганлар.

ملسو هيلع هللا ىلص ِهللا ُلوُسَر َناَك :َلاَق اَمُهْنَع ُهللا َيِضَر ٍساَّبَع ِنْبا ِنَع
.ْهَجاَم ُنْبا ُهاَوَر .ىَحْضَأْلا َمْوَيَو ِرْطِفْلا َمْوَي ُلِسَتْغَي

Ибн Аббос розияллоҳу анҳумодан ривоят қилинади:

«Расулуллоҳ соллаллоҳу алайҳи васаллам Фитр куни ва Қурбонлик куни
ғусл қилар эдилар».

Ибн Можа ривоят қилган.

3. Ҳаж ёки умра учун эҳром боғлаганда ғусл қилиш.

Бу ишни ҳам Пайғамбаримиз соллаллоҳу алайҳи васаллам қилганлар ва
унга барчани тарғиб қилганлар.



ملسو هيلع هللا ىلص َّيِبَّنلا ىَأَر ُهَّنَأ :ِهيِبَأ ْنَع ،ٍتِباَث ِنْب ِدْيَز ِنْب َةَجِراَخ ْنَع
.ُّيِذِمْرِّتلاَو ُّيِنْطُقَراَّدلا ُهاَوَر .َلَسَتْغاَو ِهِلاَلْهِإِل َدَّرَجَت

Хорижа ибн Зайд ибн Собит отасидан ривоят қилади:

«У киши Набий соллаллоҳу алайҳи васалламнинг эҳром боғлаш учун
ечиниб ғусл қилганларини кўрган».

Термизий ва Дора Қутний ривоят қилишган.

ٍرْكَب يِبَأ ِنْب ِدَّمَحُمِب ٍسْيَمُع ُتْنِب ُءاَمْسَأ ْتَسِفُن :ْتَلاَق اَهْنَع ُهللا َيِضَر َةَشِئاَع ْنَع
َلِسَتْغَت ْنَأ اَهُرُمْأَي ٍرْكَب اَبَأ ملسو هيلع هللا ىلص ِهللا ُلوُسَر َرَمَأَف ،ِةَرَجَّشلاِب
.ٌمِلْسُم ُهاَوَر .َّلِهُتَو

Оиша розияллоҳу анҳодан ривоят қилинади:

«Асмо бинти Умайс Муҳаммад ибн Абу Бакрни бир дарахт тагида туғиб,
нифосли бўлиб қолди. Шунда Расулуллоҳ соллаллоҳу алайҳи васаллам Абу
Бакрга унга ғусл қилиб, эҳром боғлашга амр қилишини буюрдилар».

Муслим ривоят қилган.

4. Арафотда туриш учун ғусл қилиш.

Бу ҳам Пайғамбаримиз соллаллоҳу алайҳи васалламдан собит бўлган
суннатдир.

هيلع هللا ىلص ِهللا َلوُسَر َّنَأ :ٍدْعَس ِنْب ِهِكاَفْلا ِثيِدَح ْنِم ِهِدَنْسُم يِف ُراَّزَبْلا ىَوَر
.َةَفَرَع َمْوَيَو ِرْحَّنلا َمْوَيَو ِرْطِفْلا َمْوَي ُلِسَتْغَي َناَك ملسو

Баззор ўз «Муснад»ида ал-Фокиҳ ибн Саъд ҳадисида ривоят қилади:

«Расулуллоҳ соллаллоҳу алайҳи васаллам Фитр куни, Қурбонлик куни ва
Арафа куни ғусл қилар эдилар».

Қуйида «Мухтасар»да зикр қилинмаган, лекин суннат ҳисобланган
ғуслларни санаб ўтамиз.

5. Истиҳоза (одатдан ташқари қон) кўрган аёл учун.

Пайғамбаримиз соллаллоҳу алайҳи васаллам Умму Ҳабиба ва Зайнаб бинти
Жаҳш оналаримизни шундай ҳолатларда ғусл қилишга буюрганлар.

ىلصِهللا َلوُسَر ْتَلَأَسَف ،َنيِنِس َعْبَس ْتَضيِحُتْسا َةَبيِبَح َّمُأ َّنَأ :َةَشِئاَع ْنَع
ُلِسَتْغَت ْتَناَكَف .«ٌقْرِع اَذَه» :َلاَقَف َلِسَتْغَت ْنَأ اَهَرَمَأَف ،َكِلَذ ْنَع ملسو هيلع هللا



.ُّيِراَخُبْلا ُهاَوَر .ٍةاَلَص ِّلُكِل

Оиша розияллоҳу анҳодан ривоят қилинади:

«Умму Ҳабиба етти йил истиҳоза кўрди. Расулуллоҳ соллаллоҳу алайҳи
васалламдан бу ҳақда сўраганида, уни ғусл қилишга буюриб:

«Бу томир касаллигидир», дедилар. У ҳар намозга ғусл қилар эди».

Бухорий ривоят қилган.

Бу ҳукм ҳайздаги одат кунларини унутиб қўйган аёл учундир. Агар одат
кунлари маълум бўлса, ундан бошқа кунларда ҳар намозга янги таҳорат
қилиб ўқийверади.

6. Ҳушидан кетган одам ўзига келганда ғусл қилади.

Пайғамбаримиз соллаллоҳу алайҳи васаллам шундай қилганлар. Уламолар
бунга жинниликдан тузалган ва мастликдан ҳушёр бўлган одамларни ҳам
қўшадилар.

:َلاَقَف ملسو هيلع هللا ىلص ُّيِبَّنلا َلُقَث :ْتَلاَق اَهْنَع ُهللا َيِضَر َةَشِئاَع ْنَع
،«ِبَضْخِمْلا يِف ًءاَم يِل اوُعَض» :َلاَق ،َكَنوُرِظَتْنَي ْمُه ،اَل :اَنْلُق «؟ُساَّنلا ىَّلَصَأ»
هللا ىلص َلاَقَف ،َقاَفَأ َّمُث ،ِهْيَلَع َيِمْغُأَف َءوُنَيِل َبَهَذَف ،َلَسَتْغاَف اَنْلَعَفَف :ْتَلاَق
اوُعَض» :َلاَق !ِهللا َلوُسَر اَي َكَنوُرِظَتْنَي ْمُه اَل :اَنْلُق «؟ُساَّنلا ىَّلَصَأ» :ملسو هيلع
َّمُث ،ِهْيَلَع َيِمْغُأَف َءوُنَيِل َبَهَذ َّمُث َلَسَتْغاَف َدَعَقَف :ْتَلاَق ،«ِبَضْخِمْلا يِف ًءاَم يِل
:َلاَقَف !ِهللا َلوُسَر اَي َكَنوُرِظَتْنَي ْمُه ،اَل :اَنْلُق «؟ُساَّنلا ىَّلَصَأ» :َلاَقَف َقاَفَأ
.ُّيِراَخُبْلا ُهاَوَر .َلَسَتْغاَف َدَعَقَف ،«ِبَضْخِمْلا يِف ًءاَم يِل اوُعَض»

Оиша розияллоҳу анҳодан ривоят қилинади:

«Набий соллаллоҳу алайҳи васаллам оғирлашиб қолдилар ва:

«Одамлар намоз ўқишдими?» дедилар.

«Йўқ, улар сизни кутишяпти», дедик.

«Менга тоғорачада сув келтириб қўйинглар», дедилар.

Шундай қилдик. У зот ғусл қилдилар ва туришга ҳаракат қилган эдилар,
ҳушларидан кетиб қолдилар. Сўнгра ўзларига келдилар ва:

«Одамлар намоз ўқишдими?» дедилар.

«Йўқ, улар сизни кутишяпти, эй Аллоҳнинг Расули», дедик.



«Менга тоғорада сув келтириб қўйинглар», дедилар. Кейин ўтириб ғусл
қилдилар ва туришга ҳаракат қилган эдилар, яна ҳушларидан кетиб
қолдилар. Сўнгра ўзларига келиб:

«Одамлар намоз ўқишдими?» дедилар.

«Йўқ, улар сизни кутишяпти, эй Аллоҳнинг Расули», дедик.

«Менга тоғорада сув келтириб қўйинглар», дедилар. Кейин ўтириб ғусл
қилдилар…»

Бухорий ривоят қилган.

7. Кўпчилик тўпланиб қилинадиган ибодатларда нохуш ҳидлар тарқалиб
кетишининг олдини олиш ниятида ғусл қилиш тавсия этилади.

Бундай ишларга Муздалифада тунаш, шайтонга тош отиш, зиёрат ва видо
тавофлари, қуёш ва ой тутилгандаги намозлар ва истисқо намозлари
киради.

َمْوَي َلْسُغْلا ىَرَتَأ ،ٍساَّبَع َنْبا اَي :اوُلاَقَف اوُءاَج ِقاَرِعْلا ِلْهَأ ْنِم اًساَنُأ َّنَأ :َةَمِرْكِع ْنَع
َسْيَلَف ْلِسَتْغَي ْمَل ْنَمَو ،َلَسَتْغا ْنَمِل ٌرْيَخَو ُرَهْطَأ ُهَّنِكَلَو ،اَل :َلاَق ؟اًبِجاَو ِةَعُمُجْلا
َنوُسَبْلَي َنيِدوُهْجَم ُساَّنلا َناَك ،ِلْسُغْلا ُءْدَب َفْيَك ْمُكُرِبْخُأَسَو ،ٍبِجاَوِب ِهْيَلَع
َوُه اَمَّنِإ ِفْقَّسلا َبِراَقُم اًقِّيَض ْمُهُدِجْسَم َناَكَو ،ْمِهِروُهُظ ىَلَع َنوُلَمْعَيَو ،َفوُّصلا
يِف ُساَّنلا َقِرَعَو ،ٍّراَح ٍمْوَي يِف ملسو هيلع هللا ىلص ِهللا ُلوُسَر َجَرَخَف ،ٌشيِرَع
ُلوُسَر َدَجَو اَّمَلَف ،اًضْعَب ْمُهُضْعَب َكِلَذِب ىَذآ ،ٌحاَيِر ْمُهْنِم ْتَراَث ىَّتَح ،ِفوُّصلا َكِلَذ
َمْوَيْلا اَذَه َناَك اَذِإ ،ُساَّنلا اَهُّيَأ» :َلاَق ،َحيِّرلا َكْلِت ملسو هيلع هللا ىلص ِهللا
َّمُث :ٍساَّبَع ُنْبا َلاَق .«ِهِبيِطَو ِهِنْهُد ْنِم ُدِجَي اَم َلَضْفَأ ْمُكُدَحَأ َّسَمَيْلَو ،اوُلِسَتْغاَف
ُضْعَب َبَهَذَو ،ْمُهُدِجْسَم َعِّسُوَو ،َلَمَعْلا اوُفُكَو ،ِفوُّصلا َرْيَغ اوُسِبَلَو ِرْيَخْلاِب ُهللا َءاَج
.َدُواَد وُبَأ ُهاَوَر .ِقَرَعْلا ْنِم اًضْعَب ْمُهُضْعَب يِذْؤُي َناَك يِذَّلا

Икримадан ривоят қилинади:

«Аҳли Ироқдан бир тўп кишилар келиб:

«Эй Ибн Аббос! Сен жума куни ғусл қилиш вожиб деб биласанми?»
дейишди. У деди:

«Йўқ. Лекин у ғусл қилувчи учун покроқ ва яхшироқдир. Ким ғусл қилмаса,
унинг учун вожиб эмас. Сизга ғуслнинг бошланиши қандай бўлганини
айтиб бераман. Одамлар қийинчиликда бўлиб, жун кийим кийишар ва
орқаларида юк кўтариб ишлашарди. Масжидлари тор ва шифти паст,
сўриток каби эди. Расулуллоҳ соллаллоҳу алайҳи васаллам иссиқ кунда



чиқдилар ва одамларнинг ўша жунда терлаб, ҳид анқигани учун бир-
бирларига озор берганини кўрдилар. Расулуллоҳ соллаллоҳу алайҳи
васаллам ўша ҳидни сезиб:

«Эй одамлар! Агар шу кун бўлса, ғусл қилинглар ва ҳар бирингиз ўзининг
энг афзал мойи ва хушбўйидан суртсин», дедилар».

Ибн Аббос:

«Кейин Аллоҳ яхшиликни келтирди ва одамлар жундан бошқа нарсани
кийдилар. Ишдан озод бўлдилар ва масжидлари кенгайтирилиб, бир-
бирларига озор беришларига сабаб бўлган тер ҳиди ҳам кетди», деди».

Абу Довуд ривоят қилган.

«Кифоя» китобидан


